
INSTRUCIÓN DA VICERREITORÍA DE ECONOMÍA E PLANIFICACIÓN ESTRATÉXICA, QUE 

MODIFICA OS APARTADOS 4ºD E 10 DA INSTRUCIÓN DETRAMITACIÓN ANTICIPADA DE 

EXPEDIENTES DE GASTO DE DATA 13.10.2020 E PUBLICADA NO TEO O 14.10.2020 

 

Co fin de engadir anexos normalizados modifícanse os apartado 4ºD e 10) da Instrución de 

tramitación anticipada de expediente de gasto, da Vicerreitoría de Economía e Planificación 

Estratéxica, pola que se regula a tramitación anticipada de expedientes de gasto. 

 

En vista do que antecede e consonte ás atribucións que recolle o artigo 7 da Resolución reitoral 

do 14/01/2020, pola que se establece a estrutura orgánica dos servizos centrais da Universidade 

da Coruña e as competencias dos seus órganos directivos 

 

RESOLVO:  

 

1. No apartado 4. Inicio do expediente. Modificar o apartado 4.D), que pasa a ter a 

seguinte redacción: 

  

d) O/a RAE elaborará o documento contable “RC” de TA, enviarao ao Portafirmas para a sinatura 

da VEPES e acompañará, como soporte documental, a documentación xustificativa que 

corresponda. 

O/s documento/s contable/s de tramitación anticipada teñen a codificación en Universitas XXI-

Ec. que se detalla no anexo II. A utilización dos  documentos  contables de tramitación anticipada 

no expediente de gasto supón que o:  

 

Expediente de gasto de TA, está condicionado á autorización da VEPES e á existencia de crédito 

axeitado e suficiente ao inicio do exercicio a que corresponde este gasto. 

 

No texto libre do documento constará a descrición que corresponda, identificativa do gasto.  

 

Ao expediente de gasto incorporarase dilixencia do anexo 1, asinada polo responsable do 

crédito no portafirmas. 

 

Coa sinatura do documento contable, a VEPES comprométese a incluír no anteproxecto de 

orzamentos da UDC do exercicio que corresponda ao gasto, crédito axeitado e suficiente na 

partida indicada no documento contable, para amparar a TA do expediente de gasto proposto 

(a dotación de crédito pódese efectuar a nivel da vinculación establecida nas Bases de 

execución do orzamento da UDC). 

No caso de prórroga dos orzamentos, o importe do/s expediente/s de TA, xunto cos 

compromisos adquiridos e xa contabilizados en UXXI-EC non superarán o crédito inicial da 

partida a que se imputa o gasto, coa vinculación que se establece nas Bases de execución do 

orzamento da UDC. 

 

O importe do/s expediente/s de TA, xunto cos compromisos adquiridos e xa contabilizados en 

UXXI-EC non poderá superar o crédito inicial da partida a que se imputa o gasto, coa vinculación 

que se establece nas Bases de execución do orzamento da UDC.  

 

Se o expediente de gasto ten carácter plurianual indicaranse no documento “RC” cada 

anualidade e o seu importe. 

 

2. Modificar o apartado 10). Trámites que hai que realizar cando se inicia o exercicio 

económico, que pasa a ter a seguinte  redacción. 

Unha vez iniciado o exercicio económico que corresponda, xeraranse automaticamente en 

UXXI-EC o expediente de reserva de crédito e o/s documento/s contable/s que proceda/n, 

asociado/s a esta reserva, tanto de exercicio corrente como de anualidades posteriores. O 

asento automático no exercicio corrente do/s expediente/s de TA está condicionado á existencia 

de crédito axeitado e suficiente.  

No caso de que non exista crédito, o/a RAE deberá solicitar a/s modificación/s que 

corresponda/n que, unha vez tramitada/s, permitirá/n posteriormente asentar os documentos en 

UXXI-EC. Antes de que remate o mes de xaneiro do exercicio que corresponda debe contarse 

na aplicación con crédito axeitado e suficiente para asentar o expediente. 

 

Lémbrase que non se poden borrar nin anular os documentos xerados automaticamente, 

para o facer é necesario enviar antes un escrito á Xerencia en que se explique a razón e se 

solicite poder efectuar o seu borrado ou anulación. 

 

Así mesmo, lémbrase que non se poden borrar os textos que constan nos documentos 

contables de carga automática de UXXI-Ec.  

 

No texto libre do documento contable de exercicio corrente indicarase: 

- Texto xerado automaticamente coa carga: 

o Fase RC ou A: “(INCORPORACIÓN)” 

o Fase AD: “Traspaso apertura posteriores” 

Completar coa descrición que precise cada RAE  

Ao expediente de gasto de exercicio corrente deberá engadirse dilixencia do anexo 2, asinada 

polo responsable no portafirmas. 

  

Esta modificación publicarase no Taboleiro da Sede Electrónica da UDC e entrará en vigor o día 

da súa publicación. 

 

Asinado electronicamente polo vicerreitor de Economía e Planificación Estratéxica 

ANEXO 1  

 MODELO DE DILIXENCIA DE INICIO EXPEDIENTE TRAMITACIÓN ANTICIPADA   

 

Conforme o que dispón o apartado 4º da Instrución de tramitación anticipada de expedientes de 

gasto, FAGO CONSTAR: 

 

Que todos os trámites efectuados na tramitación anticipada do seguinte expediente de gasto:  

 

CONCEPTO (indíquese o obxecto do 

expediente) 

APLICACIÓN IMPORTE 

   

 

están condicionados á existencia de crédito axeitado e suficiente nos orzamentos da UDC para o 

exercicio (indíquese o exercicio a que se imputará o gasto) ________.  

 

A Coruña/Ferrol,  __ de ____________ de ______ 

O/a responsable do crédito 

ANEXO 2 

MODELO DE DILIXENCIA DE ACTUALIZACIÓN NO EXERCICIO CORRENTE DE 

EXPEDIENTES DE GASTO TRAMITADOS ANTICIPADAMENTE NO EXERCICIO ANTERIOR 

  

 

Conforme o que dispón o apartado 10º da Instrución de tramitación anticipada de expedientes de 

gasto, FAGO CONSTAR: 

 

Que todos os trámites efectuados na tramitación anticipada no exercicio _________(indíquese o 

exercicio en que se iniciou a tramitación do expediente de gasto anticipado), do seguinte 

expediente de gasto:  

 

CONCEPTO (indíquese o obxecto do 

expediente) 

APLICACIÓN IMPORTE 

   

 

Conservan a súa validez, no exercicio ___________ (indíquese o exercicio actual a que se 

imputará o gasto)  por persistir as mesmas circunstancias de feito e de dereito que motivaron o 

inicio do expediente de gasto.  

 

A Coruña/Ferrol,  __ de ____________ de ______ 

O/a responsable do crédito 

